
«Шығыс Қазақстан облысының аумағында коронавирус
инфекциясының (COVID-19) таралуына жол бермеу

шаралары туралы» Шығыс Қазақстан облысы әкімінің 

2020 жылғы 30 наурыздағы №34-ө өкімі
Қазақстан Республикасы Президентінің 2020 жылғы 15 наурыздағы        № 285 «Қазақстан Республикасында төтенше жағдайды енгізу туралы» Жарлығына, Қазақстан Республикасы Президентінің жанындағы төтенше жағдай режимін қамтамасыз ету жөніндегі мемлекеттік комиссия отырысының 2020 жылғы 30 наурыздағы № 8 хаттамасына, Шығыс Қазақстан облысы                     Бас санитарлық дәрігерінің 2020 жылғы 30 наурыздағы № 2 «Шығыс Қазақстан облысының аумағында шектеу іс-шараларын енгізу туралы» қаулысына сәйкес,  COVID-19 таралуы бойынша жағдайдың алдын алуға бағытталған профилактикалық және эпидемияға қарсы шараларды енгізу мақсатында:

Өкімнің мәтіні Шығыс Қазақстан облысы әкімінің 2020 жылғы                                 3 сәуірдегі № 37-ө өкімімен енгізілген өзгерістер мен толықтыруларға сәйкес

 Өскемен және Семей қалаларының әкімдері орталық мемлекеттік органдардың аумақтық бөлімшелерімен, құқық қорғау органдарымен бірлесіп:

1. Қазақстан Республикасында төтенше жағдай мерзімі аяқталғана дейін Өскемен және Семей қалаларының аумағы периметрі бойынша                      2020 жылғы 2 сәуірде сағат 00:00-ден шектеу іс-шаралары енгізілсін. Шектеу іс-шараларының режимі мен мерзімдері коронавирус инфекциясы (COVID-19) таралуы бойынша өзгерістерге сәйкес өзгеруі мүмкін. 
2. Өскемен, Семей қалаларының аумағынан кіру-шығуды бақылау мақсатында шектеу шараларын енгізу үшін 15 бақылау-өткізу пункттері қойылсын (Өскемен қаласы бойынша ​– 7 , Семей қаласы бойынша – 8).

3. Қоғамдық тәртіп күзеті 402 шаршыда (Өскемен қаласы ​– 200 , Семей қаласы – 202) 40 учаскелік полиция бекеттеріне байланыстырумен жүзеге асырылсын (Өскемен қаласы – 23 , Семей қаласы – 17).

 4. Санитарлық, ветеринарлық, эпидемияға қарсы шараларды жүргізу үшін кіру-шығу орындарындағы мобильді пункттердің жұмысы қамтамасыз етілсін.

5. Шектеу аймағына қатысты тұрғындар санын оқшаулау бойынша шаралар қабылдансын.

6. Автомобиль көлігінің жұмысына шектеу қойылсын:

1) күндізгі уақытта қызметтік көлік пен қоғамдық көліктен басқа автомобиль көлігінің қозғалысы шектелсін және түнгі уақытта тоқтатылсын. Түнгі уақытта көлік қозғалысын тоқтату уақыты сағат 21.00-ден 05.00-ге дейін есептелсін;

6-тармақтың 1) тармақшасы Шығыс Қазақстан облысы әкімінің                  2020 жылғы 3 сәуірдегі № 37-ө өкімімен енгізілген өзгерістерге сәйкес жаңа редакцияда жазылған
2) Өскемен және Семей қалаларында шектеу енгізілгеннен кейін апта ішінде қоғамдық көлік қозғалысы қысқартылсын. Қалған көлік үздіксіз өндіріс циклінде жұмыс істейтін персоналды тасымалдау үшін пайдаланылсын;

3) 2020 жылғы 6 сәуірден жеке тұлғалардың жеке көлігінің қозғалысы шектелсін. Азаматтардың жеке автокөлікпен жүріп-тұруы мемлекеттік нөмірлік белгіге «нөмірдің соңғы санының жұп, тақ сандарының» қағидаты бойынша байланыстыра отырып ұйымдастырылсын. Жұп күндер бойынша нөмірлері жұп санға аяқталатын автомобильдердің, тақ күндер бойынша нөмірдің соңында тақ санмен аяқталатын автомобильдердің жол жүруіне рұқсат етілсін;
4) 49 негізгі магистральдіқ тораптық қиылыстарда 3) тармақшамен белгіленген автокөлікті шектеуді бақылау жүзеге асырылсын (Өскемен қаласы – 25, Семей қаласы – 24). 8 сағаттан 3-кезектік режимде патрульдеу  қарастырылсын.

5) қызметтік көлікті қоспағанда, жеке көліктің демалыс және мереке күндері жүріп-тұруына тыйым салынсын;

6) қбп белгісін сақтауға байланысты жариялауға жатпайды.
7. Өскемен және Семей қалаларында үздіксіз өндіріс циклінде жұмыс істейтін қалалардың ірі кәсіпорындарымен бірлесіп, ел және облыс экономикасына:

1) 2020 жылғы 2 сәуір мерзіміне дейін персоналды жұмысқа жеткізу үшін қажетті қызметтік автокөлік (автобустар) саны  белгіленсін. Қызметкерлердің тұратын жерін ескере отырып, әрбір автобус бойынша жауапты тұлғаларды тағайындай отырып, маршруттар кестесін және бекітілген бағыт бойынша қозғалатын адамдардың тізімі әзірленсін және бекітілсін;

2) осы көлік үшін арнайы рұқсатқағаз алу үшін автобустардың тізімі мен бағыттары ұсынылсын;

3) маршруттан ауытқуға жол берілмесін;

4) көлік құралы бойынша жауапты адамдар күн сайын бекітілген тізім бойынша қызметкерлерге тексеру жүргізсін.

8. Тіршілікті қамтамасыз етудің бірінші кезектегі қажетті тауарларды (дәріханалар, дүкендер, банктер) жеткізуші кәсіпорындардың тізбесі мен саны орналасқан жері мен жұмыс режимін көрсетумен 2020 жылғы 2 сәуір мерзіміне дейін анықталсын.

9. Тауар өндірушілер, дистрибьюторлар, көтерме жеткізушілер ұсынылған өтінімдер негізінде азық-түлік өнімдері мен бірінші кезектегі қажетті тауарларды сауда объектілеріне үздіксіз және уақтылы жеткізуді қамтамасыз етуге міндеттелсін.

10. Өскемен және Семей қалалары халқының тәуліктік қажеттілігі азық-түлікпен, дәрі-дәрмектермен, тіршілікті қамтамасыз ету заттарымен және бірінші кезектегі қажетті тауарлармен қамтамасыз етілсін.

11. Өскемен және Семей қалалары аумағы бойынша халықтың қозғалысы тек I үлгі (осы өкімге 2 қосымша), II үлгі (осы өкімге 3 қосымша) рұқсаттамалары болған жағдайда қамтамасыз етілсін. Арнайы рұқсаттама жеке куәлігі болған кезден ғана жарамды.
Ескерту: II үлгідегі арнайы рұқсаттама қала аумағында тұрғындар қозғалысы үшін арналған.  Бір пәтерге/үйге 1 арнайы рұқсаттама беріледі. Арнайы рұқсаттамасы қолында бар тұлға сауда объектілеріне, дәріханаларға және банктерге баруға және тамақ өнімдерін, дәрі-дәрмектерді, бірінші кезектегі қажетті тауарларды сатып алуға мүмкіндігі бар. Рұқсаттаманы бір апта ішінде аптасына 3 реттен артық емес қолдануға болады. Мұнымен қоса қала тұрғындарының 50 пайызы жасыл түсті рұқсаттама алады, ол айдың жұп санды күндерінде сауда жасау үшін үйден шығуға құқық береді. Тұрғындардың қалған бөлігі ақ түсті рұқсаттама алады, ол айдың жұп санды күндерінде сауда жасау үшін үйден шығуға құқық береді. 

Рұқсаттаманы пайдалану жиілігін тексеру, сонымен қатар оны жабу Шығыс Қазақстан облысының полиция департаментіне жүктеледі. COVID-19 коронавирус инфекциясының  жұқпасының таралуының жағдайы өзгерген жағдайда арнайы рұқсаттамалар бойынша қозғалыс режимі өзгертілуі мүмкін.

Өскемен, Семей  қалалары аумағында шектеу шаралары әрекет етуде кезеңінде құқық қорғау органдарының қызметкерлеріне (осы өкімге                               3-1 қосымша) қызметтік өкілеттіктерін атқару барысында қызметтік куәлігін көрсеткенде кедергісіз жүрулеріне рұқсат берілсін.

Шығыс Қазақстан облысы әкімінің 2020 жылғы 3 сәуірдегі № 37-ө  өкіміне сәйкес 11-тармаққа ескерту абзацпен және 3-1 қосымшамен толықтырылған 

12. Электрондық қорлар мен онлайн сауда жасау сервистерінің қызметі мен Өскемен, Семей қалаларында тұратын 70 жастан асқан және одан жоғары жастағы зейнеткерлерге, 1, 2 топтағы мүгедектерге «Стандарт 1», «Стандарт 2», «Стандарт 3», «Стандарт 4» 4 жиынтық бойынша азық-түліктерді, бірінші кезектегі қажетті тауарлар мен дәрі-дәрмектерді тегін жеткізу жұмыстары қамтамасыз етілсін  (осы өкімге 4 қосымша).

13. Халықтың осал топтарына және 70 жастан асқан зейнеткерлерге бірінші қажеттіліктегі өнімдер мен тауарларды жеткізу үшін еріктілер мен әлеуметтік қызметкерлер бекітілсін.

14. Жұмыс берушілер жұмыс орындарын сақтауды қамтамасыз ете және ақы төленетін демалыс бере отырып, қызметкерлерді қашықтықтан жұмыс істеу режиміне ауыстырсын.

15. ХҚКО-ның жұмысы «Азаматтарға арналған үкімет» онлайн режиміне ауыстырылсын.

16.  қбп белгісін сақтауға байланысты жариялауға жатпайды.

17. Өскемен, Семей қалаларының жергілікті атқарушы органдары арасындағы тұлғааралық өзара іс-қимылды болдырмау, жұмыстың қашықтағы форматына көшу қамтамасыз етілсін.

18. Халықтың тыныс-тіршілігін қамтамасыз ететін аса маңызды мемлекеттік объектілерді, стратегиялық, ерекше режимді, режимдік және ерекше қорғалатын объектілерді күзету күшейтілсін.

19. Қоғамдық тәртіпті сақтау, қылмысқа қарсы іс-қимыл және азаматтардың қауіпсіздігін қамтамасыз ету жөніндегі жұмыс күшейтілсін.

20. Полиция органдары қызметкерлері әскери күштер қызметкерлерімен бірге 8 сағаттан 3-кезектік қызметті атқарады.

21. Полиция органдары қызметкерлері және әскери күштер қызметкерлері жеке қорғаныс құралдарымен қамтамасыз етілсін.

22. Құқық қорғау органдарымен бірге пайдакүнемдік және зорлық-зомбылық сипаттағы қылмыстардың алдын алу мақсатында есепте тұрған контингентпен жедел-алдын алу жұмысы жүргізілсін.

23. Халықпен жұмыс істеу үшін учаскелік полиция және қоғамдық бригадалардың (еріктілердің) бірлескен топтары құрылсын. Еріктілер қорғау костюмдерімен қамтамасыз етілсін.

24. Облыс тұрғындары арасында жұқтыру ошақтарын оқшаулауды және оның таралу қаупін барынша азайтуды қамтамасыз етуге бағытталған шектеу және әлеуметтік оқшаулау бойынша қабылданып жатқан шаралар туралы бұқаралық ақпарат құралдарында идеологиялық сүйемелдеу жүргізілсін. Адам мен азаматтың, қоғам мен мемлекеттің қауіпсіздігін қамтамасыз етуге бағытталған шешімдердің маңыздылығы айқындалсын.

25. Өскемен және Семей қалаларында коммуналдық қызметтердің үздіксіз жұмысын ұйымдастыру бойынша жұмысы бақылауға алынсын.

Осы өкім қол қойылған күнінен бастап қолданысқа енгізіледі.

Шығыс Қазақстан облысының 

           әкімі                                                                                       Д. Ахметов

